Fundur stjórnar KFÍ

haldinn á annarri hæð íþróttahúsinu Torfnesi fimmtudaginn 22.01.2014, kl 17.15.

Mættir:  Sævar Óskarsson, Óðinn Gestsson, Guðni Guðnason, Guðfinna Hreiðarsdóttir, Birna Lárusdóttir og Ingólfur Þorleifsson.
Birna ritaði fundargerð.
1. Fjármál og viðskiptasamningar.
Guðni kynnti stöðu fjármála um áramót.

2. Meistaraflokksráð og undirbúningur hússins fyrir leik.
Enn vantar að koma upp nokkrum auglýsingaspjöldum og nauðsynlegt að klára það mál fyrir næsta heimaleik sem er föstudaginn 31. janúar. 
Einnig er brotalöm í því hvernig staðið er að undirbúningi hússins fyrir leiki. Félagið telur að starfsmenn eigi að sinna uppsetningu áhorfendabekkja og fleira en ef það er ekki í boði þá þarf það að liggja fyrir af hálfu bæjaryfirvalda hvort greitt verður fyrir þá vinnu til félagsins. Einnig hefur það verið boðað að lyklar verði teknir af félaginu en til þessa hefur það haft aðgang að íþróttahúsinu utan opnunartíma. Sævar hefur verið í sambandi við Pétur Markan hjá HSV og gert honum grein fyrir afstöðu félagsins og vandkvæðum vegna aðstöðuleysis og skort á þjónustu í húsinu. Hann hefur lofað að beita sér í málinu.
3. Húsnæðismál á Torfnesi.

Mikil óánægja er innan stjórnar KFÍ vegna aðstöðu félagsins og annarra boltaíþrótta á Torfnesi. Nú liggur fyrir að félagið þarf að rýma skrifstofu sem það hefur haft til umráða fyrir þjálfara. Vonandi fæst tímabundin aðstaða í öðru herbergi en ekki verður boðið upp á að hægt verði að læsa henni. Félagin gerir sér grein fyrir því að ekki er aðstaða til að útvega öllum félögum skrifstofur en aðstöðuna verður að bæta. Aðstaða dómara er einnig orðin þröng, einkum þar sem þrír dómarar dæma nú hvern leik í körfubolta líkt og í fótbolta. Stjórn telur að nægt rými sé á Torfnesi til að koma til móts við þarfir félaganna en þá þarf að fara út í breytingar, einkum á 2. hæð hússins og til þess þarf fjármagn. Stjórn fer fram á viðræður við bæjaryfirvöld vegna þessa og felur formanni að senda bréf til bæjarstjóra og falast eftir fundi. Framkvæmdastjóra HSV verður boðið með á fundinn.
4. Barna- og unglingaráð.
Um helgina verða haldnar körfuboltabúðir fyrir yngri iðkendur sem standa í tvo daga, fjóra tíma í senn. Mirko heldur utan um búðirnar.

Laugardaginn 15. febrúar ætlar barna- og unglingaráð að standa fyrir stefnumótunarfundi. Ívar Ásgrímsson sálfræðingur og þjálfari meistaraflokks Hauka, ætlar að flytja erindi um stefnumótun og uppbyggingu í yngri flokkum en Haukar hafa verið í fararbroddi í þeim efnum upp á síðkastið.
5. Erindi til bæjarstjóra Bolungarvíkurkaupstaðar.
Sævar setur sig í samband við Elías um útfærslu á mögulegum samningi milli KFÍ og Bolungarvíkurkaupstaðar.
6. Boltamál á Torfnesi.
Nauðsynlegt er að koma boltum aftur í læstar hirslur en þótt stutt sé síðan að tekið var vandlega til í þeim málaflokki er allt komið í óefni. Sævar og Birgir Örn fara í málið.
7. Körfuboltabúðir.

Undirbúningsnefnd fyrir körfuboltabúðir þarf að skipa og hún þarf að hefja störf hið fyrsta. Óðinn lagði til að Birna, Guðni, Ingólfur og Guðfinna skipi nefndina. Samþykkt. 

